
«Zerbitzuak mantendu
eta hobetu nahi ditugu» 

Lehen legealdia du alkate moduan, 
eta Altzo «luxuzko herria» dela dio 3

Joseba Elduaien • Altzoko alkatea

«Urte hasieran irekiko
dugu liburutegi berria»

Bigarren legealdian, zorra erdira
murriztuta ez dute «larritasunik» 3

Joxe Mari Luengo • Zizurkilgo alkatea

«Esperientziarekin eta eginez
ikasten den ofizioa da»
Aktore zizurkildarrak txikitatik du gustuko taula gaineko lana eta urteak daramatza
antzezle lanetan; ‘Datorren urtean hobeto’ antzerkia estreinatu berri du 4-5

Iraitz Lizarraga Aktorea

Azoka garai
berrietarako
egokitzeko bidean,
‘Sormenetik’
Tolosako Zerkausi azpiko gunean izango da bigarrenez
‘Sormenetik’ egitasmoa; kultura, nekazaritza eta musika
uztartuko dituzte, Jakoba Errekondo, Xabier Solano, Aiora
Zulaika, Jone Gorostarzu eta Joxi Ubeda gonbidatuekin 2

Tolosa CF-ko neskek etzi
hasiko dute denboraldia 
Aurten erregional mailan jokatuko dute, eta gogotsu
daude; Ordiziaren aurka jokatuko dute lehena 7

Amasa-Villabona, Ibarra
eta Tolosan, mobilizazioak 
Auzitegi Nazionalak hamabi presoren helegiteak aztertzeari
ekingo dio, eta Sortuk deitu ditu gaurko elkarretaratzeak 6

Mekanoren
musika
doinuek
hartuko dute
Leidor, bihar
‘La fuerza del destino’
ikuskizuna izango da;
musikariak, abeslariak eta
aktoreak igoko dira taulara 6 Bi emanaldi eskainiko dituzte. ATARIA

Martxoaren 21ean ospatu zuten aurreko ‘Sormenetik’. E. MAIZ

I. URKIZU 

Tolosaldea Lanbide Heziketa Institu-
tuko Ikastn zerbitzuak beste behin
antolatuko du, aurten, Nazioarteko

Gaurkotasun Soziopolitikoari buruz-
ko mintegia. Urteroko moduan, Je-
sus Torquemada aditua izango da
hizlaria, eta izen-ematea gaur ber-
tan zabaldu dute, urriaren 9ra bitar-
te. 

Aktualitateari lotuta, nazioarteko
gertakari eta gatazka nagusiak hiz-
pide izango ditu Torquemadak,
urriaren 26an hasita; lau astelehen
hartuko ditu mintegiak, eta

19:00etatik 21:00etara bitarteko
saioak izango dira, Topic zentroko
aretoan. 

Jesus Torquemadak gidatutako
mintegian parte hartu ahal izateko,
615 77 56 78 telefono zenbakira
deitu beharko da, goizez, 09:00eta-
tik 13:00etara eta, urriaren 9ra bi-
tarte edo lekuak bete arte izango da
zabalik. 
• tolosa@ataria.info •

Gaurkotasun soziopolitikoari buruzko
mintegia martxan da zazpigarrenez
Gaur zabaldu dute Jesus
Torquemadak gidaturiko
saioen izen-ematea,
urriaren 9ra bitarte

ITZEA URKIZU 

Gernikakoa da euskaldunen memo-
rian iltzatuen geratu den azoka;
euskal herri eta auzo guztiek dute,
ordea, azoka bana. Fermin Muguru-
zak ere abestu zien behin batez eta,
ez da gutxiagorako: azoka errefe-
rentziazko gunea da herritarrentzat.
Tolosan, Zerkausiak hartzen du azo-
karen pisu eta goxo hori, eta herrita-
rren bilgune garrantzitsua izaki, ha-
rreman-sareak sortzeko estalpe ere
bada, gaur egun, oraindik. Bide be-
retik, euskararentzat indargune na-
gusienetako bat da Tolosan. 

Dohain horiek guztiak elkartu, eta
azokak baserritar munduaz harago,
tradizioa eta kultura ere biltzen di-
tuela ikusirik, Sormenetik egitas-
moa errepikatuko dute, larunbate-
an, Zerkausi azpiko gunean. Lehe-
nengoa martxoaren 21ean izan zen,
eta bigarren hau, aurrekoa bezala-
xe, jende eta eragile askoren artean
prestaturiko hitzordua izango dela
azaldu dute antolatzaileek: «Euskal
Herrian eta nazioartean, azokak ha-
rremantzeko gune bereziak dira, eta
guk gure aletxoa jarri nahi izan
dugu, azoka garai berrietara egoki-
tzeko bide horretan», diote. 

Horrela, bada, kulturaren ingu-
ruan hausnartzeko aukera izango
da larunbatean, ‘kultura’ hitzaren
zentzurik zabalenean. 11:30ean
hasita, hiru esparru nagusitara iritsi-
ko dira. Batetik, Jakoba Errekondo
bertaratuko da Zerkausira, eta azo-

kako bi ekoizlerekin solasaldian ari-
ko da. Bere azken liburua jada aur-
keztu zuen Tolosan, baina, larunba-
tean, baratzeak duen transmisioaz
ariko dira, euskarari berari ere keinu
eginez: «Errekondoren liburuak oso
hizkuntza aberatsa du», azaldu dute
antolatzaileek. 

Hitzordu intimo eta goxoa izateko
helburuz ari dira lanean eta, Zerkau-
sia ez dute «zirku bilakatu nahi». Ho-
rrela, beraz, Jone Gorostarzuren po-
esia errezitaldiak jarraituko dio ne-
kazarien inguruko solasaldiari.
«Gure nahia parte hartzaileak beren
artean ezagutzea ere bada, eta ba-
tzuek besteek egiten dutena ezagu-
tzea, izan ere, kultur eragile askoren
aldetik jaso dugu iritzi edo nahi hori:
saretzea beharrezkoa zaiela». 

Azkenik, musikak biribilduko du
bigarren Sormenetik, Xabier Solano-
ren eskutik. Aiora Zulaikak, Joxi Ube-
dak eta Jone Gorostarzuk elkarriz-
ketatuko dute musikaria, norbere
bizipenetatik sortutako galderak
eginez eta hausnarketara bultzatuz.

‘Sormenetik’, azoka
baserritar munduaz
haragoko zerbait delako
Kultura, nekazariza
eta musika uztartuko
dituzte Zerkausi
azpiko gunean,
kulturaz hausnartzeko

Ondoren, akustikoan ere ariko da,
trikitiarekin nahiz gitarrarekin. 

Adierazpen eta tradizio desberdi-
nen nahasketa horretan, gaztetxo-
en esperientzia tailerra ere Zerkausi
azpira pasatuko dute eta, bide bere-
tik, Lurretik sukaldera postuan, As-
teasuko Patxine jatetxeko Joseba
Aranburu sukaldariak prestatutako
jakiak ere behean dastatu ahal izan-
go dira, Peñascal fundazioko ikasle-
ek zerbitzatuko baitituzte. 

Antolatzaileek ez dute maiztasu-
nik zehaztu nahi proiekturako, eta
larunbatekoaren ondoren, balora-
zioen garaia ere iritsiko da. Dena
den, argi dute jendeak «kezka ba-
duela» azoken etorkizunaren ingu-
ruan. Gainera, belaunaldi berriak
ere iristen ari dira baserritarren bizi-
tzara, eta pixkana izan arren, lekuko
aldaketa bat izango dela diote: «Ohi-
turak aldatu diren bezala, azokak
ere aldatu eta moldatu egin dira, eta
bide horretatik goaz gu, azokak di-
namizatu nahian, eta buelta bat
eman nahian». 

Tolosa

ALOKAGAI

Pisua Anoetan: Pisu bat alokagai
dago Anoetan, erabat berrituta eta
bizitzeko egokituta. Prezioa: 550
euro hilean. Telefonoa: 663 49 84
05.

IKASTAROAK

Nordic Walking: Tolosan oinarrizko

Iragarki laburrak

ikastaroa eskainiko dute, larunba-
tean, hilak 26, 09:00etatik
12:00etara. Manu: 675 70 15 20.

SALGAI

Ile apaindegia: Tolosaldean jada
martxan dagoen ile apaindegia sal-
gai dago. Interesa dutenek, dei de-
zatela 665 70 82 08 telefono zen-
bakira. 

I. URKIZU 

Plaza sentituz, bizi dantza leloa au-
keratu dute, aurtengo plaza dan-
tzen ikastaroa iragartzeko. Leloare-
kin batera aukeraturiko irudia, be-
rriz, iradokitzailea: kriskitinak,
irribarrea eta oinak dantzan. Eta,
hain zuzen, horixe da Udaberri dan-
tza taldeak helduei begirako ikasta-
ro horrekin lortu nahi duena: lotsak
alboratu eta plazak dantzaz eta dan-
tzariz betetzea. 

Laugarren aldiz martxan jarriko
dituzte saioak, datorren urriaren
6an, eta entseguetako giroa azpi-
marratu dute, beste urtebetez: «Ez
da kasualitatea izaten, ikasle askok
urtero errepikatu nahi izatea». Ho-
rrela, fandangoaz eta arin-arinaz
gain, Lantzeko inauteriak, Larrain
dantza edo Zazpi jauziak ezagutze-
ko aukera izango dute ikasleek, as-
teartetan, 20:30etik aurrera, Usa-
balen. 

Hilean 10 euro ordaindu beharko
da eta, ikasle zein langabetuek, 5
euro. Izen-ematea zabalik da 688
63 70 70an edo ikastaroak@udabe-
rri.com helbidean. 

Udaberri dantza taldeak
laugarrenez antolatu du
helduentzako plaza
dantza ikastaroa

Plazan lotsak
alboratu eta
dantza egin nahi
dutenentzat
ikastaroa

TOPAren batzarra
bertan behera

OSASUNA. Tolosaldea Osasun Publi-
koaren Alde koordinakundeak la-
runbaterako batzarra deituta zuen,
kultur etxean. Koordinakundeko or-
dezkariek jakinarazi dutenez, hila-
ren 26ko batzarra bertan behera ge-
ratuko da. 

Gaur, Alkoholiko
Anonimoen saioa

OSASUNA. Tolosako Uzturre Alkoho-
liko Anonimoen taldeak bilera irekia
egingo du, gaur, 19:30ean. Taldeak
Corpus Christiko aretoetan duen
txokoan izango da bilkura, eta seni-
de nahiz herritar orori irekia izango
da, alkoholismoaren inguruko infor-
mazioa eskuratzeko. 

Ipar martxa egiteko
aukera larunbatean

KIROLA. Irailaren 26an, larunbate-
an, Ipar Martxa ikasten hasteko
saioa izango da, Usabal kiroldegian,
09:00etatik 12:00etara. 30 euro or-
daindu beharko da, eta bastoiak eu-
rek utziko dizkiete parte hartzaileei.
675 70 15 20ra deitu behar da. 

Bigarren eskuko
azoka Etiopiaren alde

GIZARTEA. Larunbatean, egun osoz,
bigarren eskuko azoka izango da,
Trianguloa plazan, Etiopiari lagun-
tzeko. Abbay elkarteak bosgarrenez
antolatu du egitasmoa, eta hainbat
postu izango dira eskuragarri, herri-
tarrentzat. 



Joxe Mari Luengo • Zizurkilgo alkatea

«Aiztondoko liburutegi
berria da gure izarra»

Liburutegia lekuz aldatu ondoren, Atxulondo kultur etxeari zein
erabilera eman zehazteko proiektua egin asmo dute legealdi berrian

Legealdi berrian sei zinegotzi izango ditu EH Bilduk Zizurkilen. Joxe Mari Luengok alkatetzan errepikatuko du.
Aurreko legealditik datorren proiektua gauzatuko dute hemendik gutxira: Aiztondoko liburutegia. Joseba Elduaien da

Altzoko alkate berria, eta herrian dituzten zerbitzuak «mantendu eta hobetzea» da udal taldearen erronketako bat.

JON MIRANDA ZIZURKIL

Alkate moduan bigarren legealdia
hasi du Joxe Mari Luengok. EH Bil-
duk dituen sei zinegotzietatik hiruk
errepikatuko dute eta beste hiru be-
rriak izango dira. Esperientzia eta
berritasuna uztartuko omen dituzte
legealdi berrian.
Zein da maiatzaren 24an lortutako

emaitzen inguruko balorazioa?

Orokorrean balorazio ona egiten
dugu, batez ere beste herrietan zer
gertatu den ikusita. Duela lau urte-
ko egoera ere ez zen normala eta
oraingo honek hobeto erakusten du
errealitatea. Guk ez ditugu boto
asko galdu eta horrek esan nahi du,
herritarrek ikusi dutela nola egin du-
gun lan azkeneko lau urteetan.
Zein harreman izan nahi duzu opo-

sizioarekin datozen lau urteetan?

Kargu hartze ekitaldian esan nuen
bezala, elkarrekin egin behar dugu
lan. Elkarri lagunduta, herriarentzat
mesede izango da. Joan deneko lau
urteetan, parte hartzera baino
gehiago entzutera gerturatu dira
oposizioko kideak. Espero dugu ja-
rrera hori aldatzea legealdi berrian.
Noizko egongo da martxan Aizton-

doko liburutegi berria?

Hurrengo urte hasierarako espero

erabilera eman nahi diogun Atxulon-
do kultur etxeari. Oraingoz esan de-
zakeguna da, urrirako igogailu be-
rria eginda egongo dela.
Joxe Arregi plazan estalpea egite-

ko proiektua noiz burutuko duzue?

Banketxeekin hitz egiten ari gara,

dugu. Dagoeneko lizitatuta daude
lanak eta martxan hasiak. Tolosal-
dean parte hartze prozesua egin ze-
nean 250 mila euro bideratu ziren
proiektu horretara eta urtea bukatu
aurretik likidatu behar da kopuru
hori. Hala ere, hurrengo urtean diru
gehiago bideratu beharko da liburu-
tegira. Aiztondo bailararentzako li-
burutegi txukuna; adin guztietako
herritarrek erabili ahal izango dute-
na eta osatua izango da.
Hutsik geratuko da Atxulondo kul-

tur etxea?

Ez erabat hutsik. Liburutegia aldatu-
ko da lekuz, baina gure konpromi-
soa da, adibidez, taberna bertan
mantentzea. Gaztezulo ere bertan
kokatuta dago. Gainerako eraikin
guztiarentzat proiektu bat egin be-
harko dugu eta ondo pentsatu zein

nola finantzatu jakin ahal izateko.
200 mila euroko aurrekontua du
proiektuak. Urtearen bukaerarako
egin nahi genuke. Egitura jartzeak
ez du lan handirik emango eta bi hi-
labeteko epean bukatuta egotea es-
pero dugu.

Nolakoa da Zizurkilgo Udalaren

egoera ekonomikoa?

Zorra hor dago. Erdira murriztu ge-
nuen aurreko legealdian eta orain
ez dugu hainbesteko larritasunik.
Proiektuak aurrera ateratzen saia-
tuko gara diru laguntzen bitartez eta
daukagun dirua zuhurtziaz gasta-
tuz. Gurea bezalako udal batentzat
milioi batetik beherako zorra eduki-
tzea jasangarria da. Horrek aukera
ematen digu proiektu berrietarako.
Perot enpresa zegoen tokian jar-

duera ekonomiko berri bat haste-

kotan da.

Plastikozko botilak birziklatzeko
planta bat jartzeko asmotan da Do-
velpet enpresa. 30 bat langile hartu-
ko dituzte. Aukera polita da, beraz,
Zizurkil bezalako herri batentzat.
Gu saiatuko gara enpresa horrek
hemen luzaro iraun dezan. Lan egin
nahi dutenek, curriculuma utzi bes-
terik ez dute lantoki horretan ber-
tan. Bestalde, herrian komertzioa
sustatzen jarraituko dugu. Herria-
rentzat oinarrizko erosketak egiteko
modua izatea da helburua. Joxe
Arregi plazan egingo den aterpeare-
kin batera, azoka bat bultzatu nahi
genuke herrian. Zizurkilgo baserrita-
rrekin hitz egin dugu eta ideia oso
ona iruditu zaie.

Joxe Mari Luengo, udaletxeko bere bulegoan, lanean. J. MIRANDA

Joseba Elduaien • Altzoko alkatea

«Aurreko udal taldeak 
lan izugarria egin du»

Altzo «luxuzko herria» dela dio, «hainbat herritarren lanari esker»; 
bide horretan «katebegi bat gehiago» izan nahi du udal talde berriak

IMANOL GARCIA LANDA ALTZO

Lehenengo legealdia hasi du Joseba
Elduaienek alkate moduan. EH Bildu
koalizioak zazpi zinegotziak ditu
udalean, hauteskundeetara aurkez-
tu zen zerrenda bakarra izanik. 
Orain lau urteko boto kopuru berdi-

na lortu duzue, baina zuriak igo

egin dira. Zer balantze egiten

duzu?

Balantzea oso ona da. Duela lau
urte inoiz lortutako emaitza onenak
izan ziren, eta oraingoan berdindu
egin ditugu. Horrek esan nahi du EH
Bilduren aukera nahiko kontsolida-
tuta dagoela herrian. Boto txuri eta
baliogabeen inguruan, EAJk foru al-
dundirako jasotako botoen zati bat
izan daitezkeela ikusten dugu . 
Udalean alderdi bakarra izatea

abantaila edo desabantaila da?

Abantaila gehiago ditu, aukera ema-
ten digulako egiten dugun indar guz-
tia norabide berean eramateko.
Hanka sartuz gero, herritarrekin me-
kanismoak ditugu beraien iritzia
jaso eta norabidea zuzentzeko.
Nolatan eman zenuen pausoa ze-

rrendaburu izateko?

Altzo herri txikia da, eta ulertzen dut
ez bakarrik udalean, herrian ditu-
gun beste ekimenetan ere ardurak
txandakatuta hartu behar direla, ga-
rrantzitsua delako energia berria,

gehiago exijitzen dit. Lehen hilabete
hauetan saiatu naiz herriko koadroa
egiten edo aztertzen. Jendearekin
hitz egin, udalean bertan eta kanpo-
an ere bai, ahalik eta ikuspuntu oro-
korrena jasotzeko. Hainbat alorre-
tan oraindik falta zait janztea. Zazpi
kide gara udal taldean, ni hor bat
gehiago naiz, ardura handiagoa

ideia berriak, egiteko modu berriak
etortzea. Udalean berdin: hautes-
kundeen aurretik herri batzarra dei-
tzen da, eta bertan izenak proposa-
tzen dira. Nire izena proposatu zen
eta esandako arrazoiengatik baiez-
koa eman nion erronka horri.
Nolako lan taldea osatu duzue?

Luxuzkoa. Ekimen handiko pertso-
nak, lau emakume eta hiru gizonez-
ko. Arlo ezberdinetatik gatoz eta ho-
rrek asko laguntzen du ideia berriak
sortzerakoan, zein bestelakoak kon-
trastatzeko. Baliabide handiak di-
tuzten herritarrez osatuta dago, eta
ziur gauza positibo asko aterako di-
rela bertatik. 
Nolakoa izan da orain arteko espe-

rientzia?

Orain arte lana, familia eta herriko
beste hainbat ekimenetako parte
hartzea uztartzea tokatzen zitzai-
dan. Orain hirugarren multzo horrek

duena. Nagusiena da denon artean
egiten dugun lana koordinatzea. 
Zer balantze egiten duzu aurreko

legealdiaz?

Lan izugarria egin dute, alor ezberdi-
netan. Herria hainbat azpiegiturekin
osatu dute, etxe tasatuen gaia, le-
hendik zeuden hainbat zerbitzuri ja-
rraipena eman diote eta hobetu di-

Joseba Elduaien, Batzarremuño eraikinaren barruan. I.G.L.

tuzte. Luxuzko herria dugu, hainbat
azpiegitura eta baliabideekin, eta
aktibitate handia duen herria da.
Hau guztia hainbat herritarrek egin-
dako lanari esker da, eta guk bide
horretan katebegi bat gehiago izan
nahi dugu, ahal bada oparoa.
Zein dira legealdi honetako ildo

nagusiak?

Lokal zein azpiegitura aldetik nahi-
ko osatua ikusten dugu herria. Ditu-
gun zerbitzuak mantendu eta hobe-
tzea da erronketako bat. Gazte asko
daude herrian eta bertan bizitza ga-
ratzeko baliabideak jarri behar ditu-
gu. Altzo Muino asko garatu da az-
ken urteotan, eta beste hainbat in-
gurune eta auzo ez hainbeste, eta
hor indar berezia jarri beharko dugu.
Beste alor bat, ditugun baliabide in-
dustrial, baserri ustiaketa eta natur-
guneen arteko oreka bilatzea da,
horretarako batzorde bat osatuz.
Bestalde, hondakinen bilketa hobe-
tzeko bilerak egiten ari gara etxez
etxe. Beste gaietako bat Altzo eta
Alegia arteko oinezkoen bide bat
egiteko proiektua da. Euskarak ere
leku garrantzitsua du: herritarrak
kontzientziatu nahi ditugu Altzo eus-
kararen arnasguneetako bat den
heinean, hau mantendu eta indar-
tzea tokatzen zaigula, dakigunok
erabiliz, eta ez dakitenentzat balia-
bideak jarriz ikas dezaten.

Tolosaldea

Iraitz Lizarraga • Aktorea

«Zuzenekoetan ikuslearekin
sortzen den erlazioa

gustatzen zait»
Iraitz Lizarraga zizurkildarrari txiki-txikitatik datorkio antzeztearekiko zaletasuna, eta gorputzaren 

bidez adierazpena lortzen duten antzerkiak ditu gustuko; orain, abuztuan estreinatu 
duten ‘Hurrengo urtean hobeto’ antzerkiarekin dabil buru-belarri

ANDONI UZKUDUN ZIZURKIL

Iraitz Lizarraga (Zizurkil, 1979), txiki-
tatik izan du antzezpenarekiko ger-
tutasuna eta bere afizioa ofizio
bihurtzea gustatuko litzaioke.
Proiektu askotan dabil murgilduta
eta nabari zaio poza.
Nola eta noiz sartu zinen antzezpe-

naren munduan?

Niri antzerkia txikitatik gustatu izan
zait. Pedro Mari Otaño ikastetxean
ikasi nuen, eta bertan antzerki asko
egiten zen. Gero hortik antzerki tal-
de bat sortu zen Zizurkilen eta ber-
tan ere parte hartu nuen. Hortik au-
rrera, gero eta gogo gehiago nuen
mundu horretan jarraitzeko eta his-
toriako ikasketa amaitzean Donos-
tiara joan nintzen ATAE-ra ikasketak
egitera. Bertan ikasten egon ondo-
ren lana atera zitzaidan antzerki
munduan eta Pikor konpainiarekin
hasi nintzen. Jada lotua nengoen
antzerki mundura eta urte batzuk
lan gutxirekin egon ostean, Bartze-
lonara joatea pentsatu nuen. Ber-
tan lau urte egin nituen doktoregoa
egiten arte eszenikoen munduan.
Zirku teknikak eta soka teknikak
ikasteko ere aprobetxatu nuen ber-
tan.
Antzerkiaz gain zirkuan ere aritu

izan zara?

Gorputz antzerkian espezializatzen
joan naiz egia esan. Asko gustatzen
zait dantza garaikidea, zirku tekni-
kak...Testuko antzerkiak baino
gehiago gustatzen zaizkit gorputza-
ren bidez adierazpena lortzen duten

dantzariak, musikarik, aktoreak,...
Emaitza oso ikusgarria izan zen.
Urte osoan zehar lan asko egin duen
jendea egon da obraren atzean 
eta ikerketa lan handia egin behar
izan dute obra aurrera ateratzeko.
Herri guztiak horrelako obra batean
parte hartzea esperientzia ederra
izan da.
‘Datorren urtean hobeto’ antzezla-

na duzu orain esku artean?

Bai, halaxe da. Hori estrenatu ge-
nuen abuztuaren 15ean Donostia-

antzerkiak, nahiz eta testu antzer-
kia ere egin.
Euskal Herritik kanpora joan be-

har al da antzerkia ikastera?

Hemen aurten ireki dute Bilbon
Dantzerti arte eszenikoen eskola
eta bertan antzerki ikasketa ofiziala
emango da. Arte eszenikoen eskola
pribatuak badaude bai Donostian,
Bilbon eta bestela ikastaro ezberdi-
nak izan ditugu orain arte. Gure
ikasle garaietan ez zegoen aukera-
rik ikasketa ofizialak egiteko.

Zizurkilgo herri antzerkiko zuzen-

dari lanetan ere aritu zinen?

Herriko jende bat mugitzen hasi zen
Zizurkil Tolosatik banatu zela 400
urte ospatzen zirelako, eta antzerki
bat egitea proposatu zen. Teodoro
Hernandorena kultur elkartea hasi
zen sustatzen eta antzerkia zuzen-
tzeko eskatu zidaten. Egia esan es-
perimentu bat bezala izan zen eta
herriak izan zuen erantzuna ikara-
garria izan zen. Herriko eragile ez-
berdinetako jendea animatu zen,

ko Antzoki zaharrean. Hiru egune-
tan egon ginen bertan eta erantzun
ona izan zuenez, datorren astean bi-
rarekin hasiko gara. Euskal Herrian
eta penintsulan zehar ere ibiltzeko
asmoa daukagu. Gaztelaniazko ber-
tsioa egiteko intentzioarekin gaude
eta prestatzen ari gara. Hemen in-
guruko herrietara etortzeko gogoa
ere badaukagu, eta ea deitzen digu-
ten.
Etorkizunerako zein ideia dituzu?

Niri antzerki mundutik bizitzen ja-
rraitzea gustatuko litzaidake, baina
zerbait egonkorra bilatzea ere gus-
tatuko litzaidake. Antzerki munduko
irakaskuntzan edo zerbait aurkitzea
gustatuko litzaidake, beti ere, an-
tzerkia utzi gabe azkenean hori bai-
ta gustatzen zaidana.Etorkizuna
nola datorren ikusten joango naiz,
baina orain proiektu asko dauzkat
martxan, Datorren urtean hobeto,
Txalo konpainiako umeentzako bi
emanaldietan nago, ipuin kontake-
tan ere ibiltzen naiz...Batetik eta
bestetik aurrera egitea lortzen dut.
Aktoreen eta antzezpenaren mun-

dua nola dago?

Ez dago oso ondo egia esan. Krisiak
ukitu du baina nik beti esaten dut,
aktoreen kolektiboa beti egon dela
krisian. Ohituak gaude beste lan ba-
tzuk egiten eta krisi honek ez digu
horren gogor harrapatu. Beti egin
izan ditugu beste lan batzuk, oso
jende gutxi bizi da antzezpenetik.
Hobeto egon zitekeen egia esan.
Hala ere, zortea dugu Euskal Herria
mailan dauden konpainia kontsoli-
datu gutxi horiek nahiko baldintza
onak jartzen dituztelako. Hemen se-
guritate sozialean kotizatzen duzu,
kontratu bat ematen dizute, kilome-
trajea ordaintzen dute. Alde horreta-
tik, ondo, penintsulako beste zen-
bait lekurekin alderatuta.
Antzerkian, ezberdintasun handia

dago Euskal Herriaren eta Espai-

niaren artean?

Nik ezagutu dudana bai. Gehien bat
Bartzelona eta Madril ezagutu izan
ditut nik. Antzerki asko egiten da,
eta oso onak, baina talde indepen-
dente asko daude. Areto txikietan
egiten dituzte antzerkiak, jende
amateurrak edo profesionalak iza-
ten dira, baina beraien produkzio
propioa edukitzen dute. Askotan ez

dute kobratzen edo leihatilan atera-
tzen duten diruari begira egon behar
dute. Beti zenbat jende datorren be-
giratzen ibili behar duzu eta ez da
lan egonkor bat. Konpainia batean
zaudenean zerbait finkoa izateak
beste lasaitasun bat ematen dizu.
Telebista mundua gustuko duzu?

Bai gustatzen zait. Egin izan ditut lan
batzuk adibidez, Martin telesailean.
Pailazoekin ere haritu izan naiz Txirri
Mirri eta Txiribitonekin aurkezle be-
zala. Gustatzen zait telebistaren
mundua baina beste mundu bat da,
nik nahiago dut hala ere antzerkia.
Telebistaren mundua hotzagoa da
eta ez dago publikoarekiko erlazio
hori zuzenekoetan, baina telebistak
ere badauka bere puntua.
Askotan entzuten da aktore izate-

ko Euskal Herritik atera behar

dela, egia al da?

Nik uste dut eta geroz eta garbiago
dut eginez eta esperientziarekin
ikasten den ofizio bat dela hau. Ikas-
keta batzuk egitea ere beharrezkoa
da, eta hemen ikasketak egoteren
alde egon behar dugu. Baina beste
formatzeko modu batzuk ere badau-
de eta ez dira bereiz utzi behar. Se-
gun eta zein irakasle daukazun,
ikastaro askotan aste batean gehia-
go ikasten duzu, ikasketa luze ba-
tzuetan baino.
Zinema mundua gustuko duzu?

Pelikula batean ez dut inoiz parte
hartu baina bai film labur ezberdine-
tan, eta telebistarekin bezala gerta-
tzen zait. Hotz sentsazioa edukitzen
dut baina badauka puntu bat ere.
Niri publikoarekin zuzenean sortzen
den erlazio hori gustatzen zait eta
horregatik nahiago dut antzerkia.
Non antzeztea gustatuko litzaizu-

ke?

Leku bat aukeratu beharko banu,
Bartzelonako Lliure teatroan an-
tzeztea gustatuko litzaidake. Bertan
ikasi nuen eta beti izan dut gogoa
bertan antzezteko.
Aktore gustukoenak?

Aktoreak baino konpainiak esango
nituzke, antzerki konpainiak. Asko
gustatzen zait La Zaranda talde an-
daluziarra. Beste alde batetik Bar-
tzelonako Los Corderos taldea, dan-
tza eta antzerki nahasketa egiten
dute. Euskal Herrian mailan daude-
nekin ez naiz bustiko.

Uemako abokatuek esperantza
dute Altzoko Udalari euskara plana
euskara hutsean bidaltzeagatik
Carlos Urkijok abiarazitako auzian
epaia aldekoa izango dela. Orain gu-
txi Amezketako Udalaren alde egin
du Donostiako Administrazio Auzien
Epaitegiak, osoko bilkurako aktak
euskara hutsean bidaltzeagatik Ur-
kijori, Espainiako Gobernuak EAEn
duen ordezkariari, eta horretan oi-
narritzen dira Uemako abokatuak
Altzoko Udalaren kasuan ere epaia
berdina izan daitekeela pentsatze-
ko. Espero dute urte bukaeran iritsi-
ko dela auzitegiaren erabakia.

Urkijok hainbat helegite jarri ditu
auzitegietan osoko bilkuren aktak
euskara hutsean bidaltzen dituzten

udalerrien aurka. Aldeko erabakia
izan duen lehenengoetako udalerria
izan da Amezketa. Tolosaldeko bes-
te hiru udalerri daude auzibidean
ere gai horrengatik: Leaburu-Txara-
ma, Lizartza eta Orexa. Hauen au-
ziari buruzko epaia aurki ateratzea
espero da. 

Altzoko Udala izan da lehenengoa
helegite bat jaso duena euskara pla-
na euskara hutsean igortzeagatik.

Altzoko Udalaren aldeko epaia
espero dute Uemako abokatuek
Urkijok helegitea sartu
zuen euskara plana
euskara hutsean
bidaltzeagatik

Irudia Tolosa

Bizikletaz ere segurtasuna kontuan hartu behar delako
Tolosako ikastetxeetako gaztetxoek bizikletaz dabiltzanean segurtasu-
nez ibiltzeko gomendioak jaso dituzte aste honetan egindako tailer bate-
an, Mugikortasun Astearen barruan antolatutako jardueran. Bizikleta

gainean maisu den Abraham Olano izan dute, gainera, aholkuak ematen. 
Bizikletaren ezaugarriak eta oinarrizko mantenua nola egin ikasi dute,
tartean, gurpila nola aldatzen den. IÑIGO TERRADILLOS

Urkijok, bere aldetik, erdara hutse-
an bidali zuen helegitea epaitegira.
Joseba Elduaien Altzoko alkateak
azaldu duenez, Urkijoren jarrera «lo-
tsagarria» iruditzen zaio: «Hainbeste
betetzen zaie ahoa demokraziaz,
errespetuaz, elkarbizitzaz,... eta
gero egunerokoan mespretxu izuga-
rria erakusten dute beraiena senti-
tzen ez duten bertako hizkuntza ba-
ten aurrean». 

Erakunde batek euskara plana
gazteleraz eskatzea «zentzurik ga-
bekoa» dela gaineratu du Elduaie-
nek. 

Egun Altzoko Udaletik osoko bil-
kurak euskaraz bidaltzen dira, gaz-
telerazko laburpenarekin batera. El-
duaienek esan duenez, udal talde-
ak gai hori aztertu nahi du, eta ez du
baztertzen etorkizunean aktak eus-
kara hutsean bidaltzea. 



Iraitz Lizarraga • Aktorea

«Zuzenekoetan ikuslearekin
sortzen den erlazioa

gustatzen zait»
Iraitz Lizarraga zizurkildarrari txiki-txikitatik datorkio antzeztearekiko zaletasuna, eta gorputzaren 

bidez adierazpena lortzen duten antzerkiak ditu gustuko; orain, abuztuan estreinatu 
duten ‘Hurrengo urtean hobeto’ antzerkiarekin dabil buru-belarri

ANDONI UZKUDUN ZIZURKIL

Iraitz Lizarraga (Zizurkil, 1979), txiki-
tatik izan du antzezpenarekiko ger-
tutasuna eta bere afizioa ofizio
bihurtzea gustatuko litzaioke.
Proiektu askotan dabil murgilduta
eta nabari zaio poza.
Nola eta noiz sartu zinen antzezpe-

naren munduan?

Niri antzerkia txikitatik gustatu izan
zait. Pedro Mari Otaño ikastetxean
ikasi nuen, eta bertan antzerki asko
egiten zen. Gero hortik antzerki tal-
de bat sortu zen Zizurkilen eta ber-
tan ere parte hartu nuen. Hortik au-
rrera, gero eta gogo gehiago nuen
mundu horretan jarraitzeko eta his-
toriako ikasketa amaitzean Donos-
tiara joan nintzen ATAE-ra ikasketak
egitera. Bertan ikasten egon ondo-
ren lana atera zitzaidan antzerki
munduan eta Pikor konpainiarekin
hasi nintzen. Jada lotua nengoen
antzerki mundura eta urte batzuk
lan gutxirekin egon ostean, Bartze-
lonara joatea pentsatu nuen. Ber-
tan lau urte egin nituen doktoregoa
egiten arte eszenikoen munduan.
Zirku teknikak eta soka teknikak
ikasteko ere aprobetxatu nuen ber-
tan.
Antzerkiaz gain zirkuan ere aritu

izan zara?

Gorputz antzerkian espezializatzen
joan naiz egia esan. Asko gustatzen
zait dantza garaikidea, zirku tekni-
kak...Testuko antzerkiak baino
gehiago gustatzen zaizkit gorputza-
ren bidez adierazpena lortzen duten

dantzariak, musikarik, aktoreak,...
Emaitza oso ikusgarria izan zen.
Urte osoan zehar lan asko egin duen
jendea egon da obraren atzean 
eta ikerketa lan handia egin behar
izan dute obra aurrera ateratzeko.
Herri guztiak horrelako obra batean
parte hartzea esperientzia ederra
izan da.
‘Datorren urtean hobeto’ antzezla-

na duzu orain esku artean?

Bai, halaxe da. Hori estrenatu ge-
nuen abuztuaren 15ean Donostia-

antzerkiak, nahiz eta testu antzer-
kia ere egin.
Euskal Herritik kanpora joan be-

har al da antzerkia ikastera?

Hemen aurten ireki dute Bilbon
Dantzerti arte eszenikoen eskola
eta bertan antzerki ikasketa ofiziala
emango da. Arte eszenikoen eskola
pribatuak badaude bai Donostian,
Bilbon eta bestela ikastaro ezberdi-
nak izan ditugu orain arte. Gure
ikasle garaietan ez zegoen aukera-
rik ikasketa ofizialak egiteko.

Zizurkilgo herri antzerkiko zuzen-

dari lanetan ere aritu zinen?

Herriko jende bat mugitzen hasi zen
Zizurkil Tolosatik banatu zela 400
urte ospatzen zirelako, eta antzerki
bat egitea proposatu zen. Teodoro
Hernandorena kultur elkartea hasi
zen sustatzen eta antzerkia zuzen-
tzeko eskatu zidaten. Egia esan es-
perimentu bat bezala izan zen eta
herriak izan zuen erantzuna ikara-
garria izan zen. Herriko eragile ez-
berdinetako jendea animatu zen,

ko Antzoki zaharrean. Hiru egune-
tan egon ginen bertan eta erantzun
ona izan zuenez, datorren astean bi-
rarekin hasiko gara. Euskal Herrian
eta penintsulan zehar ere ibiltzeko
asmoa daukagu. Gaztelaniazko ber-
tsioa egiteko intentzioarekin gaude
eta prestatzen ari gara. Hemen in-
guruko herrietara etortzeko gogoa
ere badaukagu, eta ea deitzen digu-
ten.
Etorkizunerako zein ideia dituzu?

Niri antzerki mundutik bizitzen ja-
rraitzea gustatuko litzaidake, baina
zerbait egonkorra bilatzea ere gus-
tatuko litzaidake. Antzerki munduko
irakaskuntzan edo zerbait aurkitzea
gustatuko litzaidake, beti ere, an-
tzerkia utzi gabe azkenean hori bai-
ta gustatzen zaidana.Etorkizuna
nola datorren ikusten joango naiz,
baina orain proiektu asko dauzkat
martxan, Datorren urtean hobeto,
Txalo konpainiako umeentzako bi
emanaldietan nago, ipuin kontake-
tan ere ibiltzen naiz...Batetik eta
bestetik aurrera egitea lortzen dut.
Aktoreen eta antzezpenaren mun-

dua nola dago?

Ez dago oso ondo egia esan. Krisiak
ukitu du baina nik beti esaten dut,
aktoreen kolektiboa beti egon dela
krisian. Ohituak gaude beste lan ba-
tzuk egiten eta krisi honek ez digu
horren gogor harrapatu. Beti egin
izan ditugu beste lan batzuk, oso
jende gutxi bizi da antzezpenetik.
Hobeto egon zitekeen egia esan.
Hala ere, zortea dugu Euskal Herria
mailan dauden konpainia kontsoli-
datu gutxi horiek nahiko baldintza
onak jartzen dituztelako. Hemen se-
guritate sozialean kotizatzen duzu,
kontratu bat ematen dizute, kilome-
trajea ordaintzen dute. Alde horreta-
tik, ondo, penintsulako beste zen-
bait lekurekin alderatuta.
Antzerkian, ezberdintasun handia

dago Euskal Herriaren eta Espai-

niaren artean?

Nik ezagutu dudana bai. Gehien bat
Bartzelona eta Madril ezagutu izan
ditut nik. Antzerki asko egiten da,
eta oso onak, baina talde indepen-
dente asko daude. Areto txikietan
egiten dituzte antzerkiak, jende
amateurrak edo profesionalak iza-
ten dira, baina beraien produkzio
propioa edukitzen dute. Askotan ez

dute kobratzen edo leihatilan atera-
tzen duten diruari begira egon behar
dute. Beti zenbat jende datorren be-
giratzen ibili behar duzu eta ez da
lan egonkor bat. Konpainia batean
zaudenean zerbait finkoa izateak
beste lasaitasun bat ematen dizu.
Telebista mundua gustuko duzu?

Bai gustatzen zait. Egin izan ditut lan
batzuk adibidez, Martin telesailean.
Pailazoekin ere haritu izan naiz Txirri
Mirri eta Txiribitonekin aurkezle be-
zala. Gustatzen zait telebistaren
mundua baina beste mundu bat da,
nik nahiago dut hala ere antzerkia.
Telebistaren mundua hotzagoa da
eta ez dago publikoarekiko erlazio
hori zuzenekoetan, baina telebistak
ere badauka bere puntua.
Askotan entzuten da aktore izate-

ko Euskal Herritik atera behar

dela, egia al da?

Nik uste dut eta geroz eta garbiago
dut eginez eta esperientziarekin
ikasten den ofizio bat dela hau. Ikas-
keta batzuk egitea ere beharrezkoa
da, eta hemen ikasketak egoteren
alde egon behar dugu. Baina beste
formatzeko modu batzuk ere badau-
de eta ez dira bereiz utzi behar. Se-
gun eta zein irakasle daukazun,
ikastaro askotan aste batean gehia-
go ikasten duzu, ikasketa luze ba-
tzuetan baino.
Zinema mundua gustuko duzu?

Pelikula batean ez dut inoiz parte
hartu baina bai film labur ezberdine-
tan, eta telebistarekin bezala gerta-
tzen zait. Hotz sentsazioa edukitzen
dut baina badauka puntu bat ere.
Niri publikoarekin zuzenean sortzen
den erlazio hori gustatzen zait eta
horregatik nahiago dut antzerkia.
Non antzeztea gustatuko litzaizu-

ke?

Leku bat aukeratu beharko banu,
Bartzelonako Lliure teatroan an-
tzeztea gustatuko litzaidake. Bertan
ikasi nuen eta beti izan dut gogoa
bertan antzezteko.
Aktore gustukoenak?

Aktoreak baino konpainiak esango
nituzke, antzerki konpainiak. Asko
gustatzen zait La Zaranda talde an-
daluziarra. Beste alde batetik Bar-
tzelonako Los Corderos taldea, dan-
tza eta antzerki nahasketa egiten
dute. Euskal Herrian mailan daude-
nekin ez naiz bustiko.

Uemako abokatuek esperantza
dute Altzoko Udalari euskara plana
euskara hutsean bidaltzeagatik
Carlos Urkijok abiarazitako auzian
epaia aldekoa izango dela. Orain gu-
txi Amezketako Udalaren alde egin
du Donostiako Administrazio Auzien
Epaitegiak, osoko bilkurako aktak
euskara hutsean bidaltzeagatik Ur-
kijori, Espainiako Gobernuak EAEn
duen ordezkariari, eta horretan oi-
narritzen dira Uemako abokatuak
Altzoko Udalaren kasuan ere epaia
berdina izan daitekeela pentsatze-
ko. Espero dute urte bukaeran iritsi-
ko dela auzitegiaren erabakia.

Urkijok hainbat helegite jarri ditu
auzitegietan osoko bilkuren aktak
euskara hutsean bidaltzen dituzten

udalerrien aurka. Aldeko erabakia
izan duen lehenengoetako udalerria
izan da Amezketa. Tolosaldeko bes-
te hiru udalerri daude auzibidean
ere gai horrengatik: Leaburu-Txara-
ma, Lizartza eta Orexa. Hauen au-
ziari buruzko epaia aurki ateratzea
espero da. 

Altzoko Udala izan da lehenengoa
helegite bat jaso duena euskara pla-
na euskara hutsean igortzeagatik.

Altzoko Udalaren aldeko epaia
espero dute Uemako abokatuek
Urkijok helegitea sartu
zuen euskara plana
euskara hutsean
bidaltzeagatik

Irudia Tolosa

Bizikletaz ere segurtasuna kontuan hartu behar delako
Tolosako ikastetxeetako gaztetxoek bizikletaz dabiltzanean segurtasu-
nez ibiltzeko gomendioak jaso dituzte aste honetan egindako tailer bate-
an, Mugikortasun Astearen barruan antolatutako jardueran. Bizikleta

gainean maisu den Abraham Olano izan dute, gainera, aholkuak ematen. 
Bizikletaren ezaugarriak eta oinarrizko mantenua nola egin ikasi dute,
tartean, gurpila nola aldatzen den. IÑIGO TERRADILLOS

Urkijok, bere aldetik, erdara hutse-
an bidali zuen helegitea epaitegira.
Joseba Elduaien Altzoko alkateak
azaldu duenez, Urkijoren jarrera «lo-
tsagarria» iruditzen zaio: «Hainbeste
betetzen zaie ahoa demokraziaz,
errespetuaz, elkarbizitzaz,... eta
gero egunerokoan mespretxu izuga-
rria erakusten dute beraiena senti-
tzen ez duten bertako hizkuntza ba-
ten aurrean». 

Erakunde batek euskara plana
gazteleraz eskatzea «zentzurik ga-
bekoa» dela gaineratu du Elduaie-
nek. 

Egun Altzoko Udaletik osoko bil-
kurak euskaraz bidaltzen dira, gaz-
telerazko laburpenarekin batera. El-
duaienek esan duenez, udal talde-
ak gai hori aztertu nahi du, eta ez du
baztertzen etorkizunean aktak eus-
kara hutsean bidaltzea. 

Ikuskizunean zuzeneko musikaz gain, dantza eta antzerkia ere topa daiteke. ATARIA

MAIER UGARTEMENDIA TOLOSA

2011n Tolosan izan ziren La Fuerza
del Destino ikuskizuna eskaintzen,
baina lau urte beranduago itzultzea
erabaki dute. Ikuskizuna «itxuralda-
tua» datorrela dio Mapi Molinak,
ekoizpen etxeko arduradunak eta
abeslariak; abeslari eta antzezle
gehiagorekin. Bi emanaldi eskaini-
ko dituzte Leidor aretoan, bihar. Le-
hena 19:00etan eta bigarrena
22:00etan. Sarrerak eskuragai dau-
de oraindik, 25 euroan, Kutxaban-
ken edo baita leihatilan bertan ere.

Ikuskizun honetan parte hartzen
duten artistak, lehenago Nacho
Cano abeslariaren musikaletan par-
te hartutakoak dira. Bertan «zuzene-
ko musika, abeslariak eta aktoreak»
aurki daitezke, eta «musikalaren eta
kontzertuaren artean dagoen zer-
bait» dela dio Molinak. Azken finean,
Mecanoren musikari «errepasoa»
egiten dio; batez ere «arrakasta han-
diak» izandakoak gogoratuz. Ez dute
istorio bat kontatzen, errepaso hori
eginez, «abesti horien istorioak»
kontatzen dituzte.

Nacho Canoren «babes osoa»

Ikuskizun hau sortzeko ideia, hain
zuzen ere, Nacho Canorekin eginda-
ko musikal baten amaieran sortu zi-
tzaien. Hasiera batean «hirukote
bat» osatu zuten eta abestiak erre-
pasatuz kontzertu bat eskaini zuten
Madrilen, baina «arrakasta handia»
izan zuen kontzertu hark eta «pixka-
naka proiektua handitzen» joan zen.

Gauzak horrela, «formatu txikia-
go» bateko proiektua jarri zuten mar-

txan, kontzertu antzekoa zena, eta
hura izan zen Tolosan eskaini zute-
na, baina orain ikuskizuna «askoz
osatuagoa» da. Egun 18 pertsonek
parte hartzen dute ikuskizunean.

Ikuskizunak urte hauetan ebolu-
zio bat jaso du, eta bitarte horretan
esperientzia hartzen joan dira:
«Ehundik gora agertokitara igo gara,
Espainiako hiri eta antzoki nagusie-
tatik igaro gara, kanpoan egin ditu-
gu ikuskizunak baita leku txikiagoe-
tan ere». 

Leku guzti horietan Molinak ikusi
du denei «izugarri gustatzen zaiela»
Mecanoren musika. Horri lotuta,
Molinak garrantzi berezia ematen
dio hasieratik Nacho Canoren «ba-
besa» jaso izanari. Bere «babesa»
jaso dute, eta kontzertuetan eure-
kin parte hartu izan du. 

Eguneratutako bertsioak

Ikuskizunak Mecanoren abestiak
biltzen baditu ere, «eraberrituak»

Mekanoren  musika
«omentzeko» ikuskizuna
izango da Leidor aretoan
Bihar bi emanaldi
eskainiko dituzte, eta
sarrerak leihatilan
bertan salduko dira

daudela dio Molinak, soinu aldetik
«eguneratuak»: «Batzuek pop esti-
loa dute, besteak rock bertsioan,
flamenkoan, edo baita jazzean
ere...».

Soinua aldatu arren, abestiak
ikusleek ezagutzen dituztenak dira,
eta horregatik Molinak dio ikusleei
beti gomendatzen dietela ikuskizu-
nean «abestea eta dantza egitea».
Eta horrela, artisten eta ikusleen ar-
tean «konexio berezi bat» sortzen
dela gaineratzen du. Agian horrega-
tik, orain arte ikusleen artean harre-
ra «ezin hobea» izan dute; gainera
«adin ezberdinetako publiko guz-
tiak» atsegin duela dio Molinak.

Horregatik guztiagatik, aurrera
begira ez dute ikuskizuna amaitze-
ko datarik; datak lotzen jarraitzen
dute eta zenbait lekutan «errepika-
tuz», gainera. Nahiz eta ikuskizuna
«beti eboluzionatzen» ari den, eta al-
diko ikuskizun berri batekin topa-
tzen den ikuslea.

M. UGARTEMENDIA 

Mobilizazio eguna izango da gaur-
koa Euskal Herrian, eta baita gure
eskualdean Amasa-Villabonan, Iba-
rran eta Tolosan ere. 2014an EPPK-
ko presoek banaka egindako eskae-
ra guztiek Espainiako Espetxe Zain-
tzaren ezetza jaso ostean, preso
horiek jarritako lehen helegiteak az-
tertzeari ekingo dio Auzitegi Nazio-
nalak. Ostiralean egingo du bilera
Auzitegi Nazionaleko lehen aretoak.
Bertan hamabi presoren helegiteak
izango dituzte mahai gainean; tarte-
an gaixorik dauden presoak edo adi-
nagatik hurbiltzeko eskatu zutenak. 

Egoera horren aurrean, eta Eus-
kal preso eta iheslariak etxera! lelo-
pean Sortuk mobilizazioak deitu
ditu Euskal Herri osoan. Eskualdeari
dagokionez, Amasa-Villabonan
20:00etan egingo dute elkarretara-
tzea, Rural ondoan. Ibarran,
19:30ean bilduko dira, Kutxa pare-
ko plazan, eta azkenik, Tolosan
19:00etan Trianguloa plazara joate-
ko deia egin dute.

Azken ostirala

Bestalde, bihar bertan ere preso eta
iheslarien eskubideak errespeta-
tuak izan daitezela eskatzeko, az-
ken  ostiraletan burutu ohi diren el-
karretaratzeak izango dira eskual-
deko herri gehienetan. Guztiak
ohiko ordu eta lekuetan. 

Sareren deia Ibarran

Bestalde, euskal preso eta ihesla-
rien eskubideen alde lan egiten
duen Sare plataformak igandean
Ibarran ospatu zen Ibarra, azoka eta
piperra azoka berezian postu bat ja-
rri zuen. Bertan Sareren materiala
saltzeaz gain, Sareren inguruko in-
formazioa zabaldu eta Sarekide egi-
teko aukera izan zen. «Aurrera begi-
ra ere euskal preso eta iheslarien
eskubideen defentsan lanean» adie-
razi zuten bertan, eta «lehentasun
bezala preso gaixoak etxeratzea eta
dispertsioarekin amaitzea» izango
dute. Bide horretan, batetik, bihar
hileko azken ostirala izanik, herriz
herri burutuko diren mobilizazioe-
tan «partea hartzera» gonbidatu di-
tuzte herritarrak. Bestetik, larunba-
tean 17:00etan Donostiako Kursaa-
letik Bakearen Usora, preso gaixoen
etxeratzearen alde burutuko den
mobilizazioan parte hartzera ere
«animatu» nahi izan dituzte.

Sortuk mobilizazioak deitu
ditu Auzitegi Nazionalaren
erabakiaren zain

Gaur Sortuk deitutako
mobilizazioak burutuko
dira; bihar azken
ostiralekoak izango dira

Sare plataformak igandean Ibarran izan zen azokan jarritako postua. ATARIA

Tolosa CF-k larunbatean jokatuko du denboraldiko lehen partida Usabalen. J. UROLA

ASIER IMAZ TOLOSA

Larunbatean hasiko dute denboral-
dia Tolosa CF-ko neskek, erregional
mailan. Lehen partida Ordiziaren
aurka jokatuko dute, larunbatean,
15:30ean Usabalen. Iaz, Euskal Li-
gan jokatu zuten, baina maila galdu
zuten. Hala eta guztiz ere, ilusioare-
kin eta gogotsu daude. 2015-16
denboraldia berrikuntzekin dator.
Alde batetik, sei jokalarik taldea utzi
dute, eta bestetik, entrenatzaile be-
rriak izango dituzte: Imanol eta Mar-
celino Cabero aita-semeak. 

Marcelino Caberok zortzi urte da-
ramatza Tolosan, neskak entrena-
tzen. Behe-behetik hasi eta maila
guztiak ezagutu ditu, eta aurten, tal-
de nagusiarekin aritzea tokatu zaio:
«Oso gustura nago, eta esan deza-
ket, beti neskak entrenatzen jarrai-
tuko dudala. Entrenatzaileoi, futbo-
la ikusten dugun bezala erakustea
gustatzen zaigu, eta horretan, nes-
kekin lan egiteak gehiago betetzen
nau. Gauzak azkarrago ulertu eta
hartzen dituzte; atentzio gehiago
jartzen dute; irekiagoak dira...des-
berdina da mutilekin lan egitea edo
neskekin aritzea». Eta Cabero aitari,
hori gustatzen zaio. 

Taldean sei aurpegi berri egongo
dira. Jubeniletatik igotako jokalariak
izango dira, eta taldea utzi duten sei
jokalari ordezkatuko dituzte. Hiru
hutsune nagusiak Nerea Murua,
Mar Luzuriaga eta Maddi Garikano-
renak izango dira. Lehen biek Oiar-
tzunekin lehen mailan jokatuko
dute, eta Garikanok Euskal Ligan ja-
rraituko du Gasteizko Neskekin. «Jo-
kalari garrantzitsuak joan dira, bai-

Tolosa CF-ko Caberoren
neskek gogotsu heldu nahi
diote denboraldi berriari
Euskal Ligako postua
galdu ondoren,
erregional mailan
jokatuko dute

«Beti geratuko zaigu
Paris»

Haurrek paper polita duten gozokiak maite 
dituzte, koloretsuak eta alaiak. Eta, hara hor, bizitzaren krudela dosi
txikian ezagutzeko lehen aukera, azal politenak ez baitu beti mamirik
gozoena izaten; edo bai. 

Zinemaldia gozoki bat balitz, haur guztiek dastatu nahiko lukete, ka-
mera, flash, soineko eta alfonbra gorria bailirateke paper erakargarrie-
na. Arraunak, mendeetako tradizioan, ez du alfonbra gorririk zapaldu
oraino, arrapalez eta moilez gain. Baina glamourrak bere-bereak di-
tuen txutxu-mutxuen festan, paperik ederrenetakoa du tostaz tostako
karameluak. 

Egiazki, gozoki hori haurrek baino nahiago dute zenbait kazetarik,
eta arraun olinpiadaren ondorengo ur –ustez– bareak baliatuz, azu-
krez blai egin dira, litxarreriaren azal zein mami gozoa dastatuz. Hura
badoala eta beste hura etorriko dela; beste honek taldea utzi nahi due-
la baina ez dakiela zer egingo duen, eta ezin duela izenik esan; hau, be-
rriz, ez dutela onartzen eta kaleratu egingo dutela. Eta denok begira, bi-
zitzaren krudela. Liga biribiltzeko azken bi estropaden bandera zuria
igo ere egin gabe, esamesen estropadari bandera gorria jaitsi. 

Eta jaitsi dira patroi batzuk, beste batzuk igotzeko, ligako patroien
sailkapen xelebre horretan. Hastapenetan, soinu gehiegirik atera gabe
aurrera egiten zuen lehia, baina jada gainerako gozokien parean jarri
dena, iritzi eta esamesak piztuz: puntuak ez dituztela egoki banatzen,
iritziak subjektiboak direla, saria ez dela bidezkoa. 

Gozoki hori gehiago mikaztu genezake, ordea, pare bat zalantzare-
kin. Airera botatzeko moduko galdera baita, patroiak arraunlarien gai-
netik saritzeko ideia horren zergatia; taldeko kirolen zerrendan eredu-
garria zen, gaurdaino, arrauna. Eta galderen tandema osatzeko, airera
ozen jaurtitzeko modukoa da bestea ere, emakumezkoen ligako pa-
troiei saririk ez ematearen arrazoia ezagutu nahi duena.

Moiletatik bulegoetaraino iristen dira orain, alfonbra gorriak, eta hi-
labete baino ez dute, datorren denboraldian karamelu mikatz ala gozo
izan nahi duten erabakitzeko, eta paper polit ala arruntez jantziko diren
ikusteko. Itxarotea besterik ez da geratzen, beraz, eta, bitartean, «beti
geratuko zaigu Paris». 

ITZEA URKIZU

ERREDAKZIOA TOLOSA

23 urtez azpiko erlojupeko Mundu-
ko Txapelketan 45. postuan amaitu
du Xabier San Sebastian txirrindula-

riak, Richmond-en, Estatu Batue-
tan. Tolosarrak zapore gazi-gozoa
zuen amaieran. Egun txarra izan
zela onartu arren, ikasteko balio
izan ziola esan zuen. Igandean erre-
pideko lasterketa jokatuko du: «As-
teleheneko egun txarrak balioko dit
errepideko lasterketa amorru gehia-
gorekin prestatzeko».

Xabier San Sebastian
igandera begira jarri da 
Munduko Txapelketan,
erlojupeko proban, 
45. amaitu du tolosarrak

na behetik igo direnak ere kalitate
handikoak dira. Ondorioz, talde ona
osatu dugu. Gustura gaude taldea-
rekin», dio entrenatzaileak. Iaz, tal-
deak atzean zulo ugari zituela era-
kutsi zuen. Aurten, hori kontuan izan
dute, eta behetik igo diren hiru joka-
lari atzelariak dira. 

Helburuei dagokienez, Marcelino
Caberok ez du alferrikako presiorik
nahi: «Lehen helburua taldekide
guztiak elkarrekin ondo ematea da;
futbola egin nahi dugu, eta gustura
jokatu. Hori lortzen baldin badugu,
emaitzak etorriko dira. Maila hau
oso gogorra da, agian Euskal Liga
baino gogorragoa. Adin desberdine-
tako jokalariak aritzen dira, eta bo-
rrokatua izango da». 

Nahi duten hori lortzeko, norabi-

dea entrenamenduak izango dira.
Marcelino Caberok argi baitu bere
futbol filosofia: «Gozatzea nahi dut,
baina beti, entrenamenduetan lan-
du eta ikasi duguna errespetatuz.
Entrenamenduetan egiten dena egi-
ten da partidetan». 

Talde barruan giro ona egotea oso
garrantzitsua dela aipatzen du
behin eta berriz Marcelino Caberok.
Horrek, taldeari onura ugari ekar-
tzen dizkiola dio entrenatzaileak, ez
bakarrik jokoari edo emaitzei begi-
ra, baita zaletuei begira ere. Cabero-
ren ustez, nesken futbola ikustera
gero eta jende gehiago gerturatzen
da, eta harrobiko taldeetan joera
hori nabarmena da. Lehen taldeare-
kin gauza bera gertatzea nahi du,
eta horretan lan egiteko prest dago. 

Egun osoan. Euskal musika. 

12:30. Artekalea.
13:30. Gaurkoan albistegia.
17:30. Gaurkoan albistegia.
21:30. Gaurkoan albistegia.
22:00. Ertzak, okupazioa eta
antolaketa eredu berriak.
23:30. Gaurkoan albistegia.

DEIALDIAK
BERASTEGI. Aste Kulturala an-
tolatzeko bilera, 20:30ean,
udaletxean. 
TOLOSA. Amy filma ikusteko au-
kera izango da Leidorreko zine
forumean, 19:15ean eta
21:45ean.
TOLOSA. AFAGI, Gipuzkoako
Alzheimerdunen eta bestelako
dementziadunen senitarteko-
en eta lagunen elkarteak, hi-
tzaldia eskainiko du, 17:30ean,
kultur etxean.

TOLOSALDEKO ATARIAK ez du bere gain
hartzen egunkarian adierazitako 

esanen eta iritzien erantzukizunik.

ERREDAKZIOA TOLOSA

Abuztuaren amaieran izan zen Tolo-
sako Boleibol Txapelketa. Ordurako,
ordea, herrian kirol hau sustatzeko
ideia bazuten txapelketako antola-
tzaileek, baina horretarako garran-
tzitsuena falta zuten: praktikatzeko
leku bat.

Hainbat saiakeren ondoren, lortu
dute toki hori: Zezen plaza. Hasiera
batean, bertan egongo da urriaren
bigarren astera arte, hau da Berazu-
biko jaiak bukatu bitartean.

Nahi duen orok jokatu ahal izan-
go du, baina horretarako giltza es-
kuratu beharko da, plazaren ondo-
an dagoen Ixkiña tabernan. Hara
joan eta izena eman beharko da. Ze-
zen Plazara sartzeko, berriz, atzeko
atea erabiliko da. Asteburuetan, be-

rriz, ordua hartzeko
tolobolei@gmail.com helbidera ida-
tzi beharko da. Baloiak bertan izan-
go dira denen eskura.

Boleibola errotzea helburu

Modu horretara, boleibolak herrian
zenbateko arrakasta duen aztertu

Boleibola praktikatzeko
aukera zezen plazan
Berazubiko jaiak amaitu
bitarte edonork erabili
ahal izango du; boleibola
herrian errotu nahi dute   

nahi dute, izan ere, gerorako ideiak
ere baditu talde honek: «Jendea ani-
matuko balitz, talde bat sortu nahi-
ko genuke». 

Horretarako, jende gaztea eraka-
rri nahi dute kirol hau praktikatzera:
«Denak animatu nahi ditugu, baina
bereziki gaztetxoak».

Tolosako zezen plazak, orain duen itxura boleibolerako prestatuta. ATARIA

Zorionak Maite!
Muxu handi bat Aragorbeatik Aratz, Garazi, Mari eta guztion partez. 

Maite zaitugu!
Urte askoan Maite!
Denon artean lortuko dugu!

GAUR

21º 11º

BIHAR

21º 12º


